
Republika e Kosovës

Republika Kosova - Republic of Kosovo

Qeveria - Vlada - Government
Ministria e Kulturës, Rinisë Dhe Sportit -
Ministarstvo Kulture, Omladine i Sporta - Ministry of Culture, Yoyth and Sport
RAPORTI NGA PROCESI I KONSULTIMIT
PËR PROJEKTLIGJIN PËR ARTIN DHE KULTURËN
Hyrja/sfondi

1.Ky ligj përcakton parimet e përgjithshme të politikave kulturore në Republikën e Kosovës dhe rregullon kushtet për zbatimin e tyre nëpërmjet ushtrimit dhe prodhimit të veprimtarive kulturore, konsumimit artistik, si dhe të drejtat, detyrimet dhe përgjegjësitë që janë në fuqi brenda territorit të Republikës së Kosovës. 

2. Po ashtu, ky ligj rregullon fushëveprimin e artit dhe kulturës si dhe përcakton rregullat themelore për themelimin, organizimin, financimin, administrimin dhe funksionimin e institucioneve publike të artit dhe kulturës në nivel qendror dhe lokal, bashkëpunimin dhe mbështetjen financiare të institucioneve të pavarura të artit dhe kulturës dhe artistëve të pavarur.
Hartimi i Projektligjit ka bazën ligjore në nenin 65 (1) të Kushtetutës së Republikës së Kosovës.
Pas hartimit të draftit fillestar nga zyrtari përgjegjës sipas Rregullores së Punës së Qeverisë, drafti i hartuar i Projektligjit është nënshtruar edhe  konsultimit paraprak sipas nenit 7 të Rregullores së Punës së Qeverisë Nr. 09/2011, dhe atë me të gjitha institucionet që mund të ndikohen nga Projektligji.
Finalizimi i këtij akti ligjor është bërë pas përmbylljes së procesit të konsultimit publik i cili është bërë në formë elektronike përmes platformës qeveritare.  Procesi i konsultimeve publike me shoqërinë civile dhe grupet e interesit është  mundësi për të propozuar  edhe  çështjet  tjera të cilat konsiderohen se janë të rëndësishme dhe të nevojshme për diskutim. Ofrimi i sugjerimeve, komenteve dhe rekomandimeve të qarta dhe të argumentuara, do të kontribuonte drejtpërdrejtë në përmirësimin e cilësisë së projekt aktit normativ të propozuar.

Mundësinë për të dhënë komente e kanë pasur të gjitha grupet e interesit, qytetarët e Republikës së Kosovës dhe ekspertë të ndryshëm përmes platformës elektronike te publikuar ne web faqen e MKRS-së. Konsultimi i këtij draft është bërë në pajtim të plotë me Rregulloren Nr. 05/2016 për standardet minimale për procesin e konsultimit publik. 
Ecuria procesit të konsultimit

Pas përmbylljes së procesit të konsultimit paraprak (sipas Rregullores së Punës së Qeverisë Nr. 09/2011, neni 7), Projektligji është publikuar për konsultim me publikun në platformën elektronike me datë 02.02.2023 dhe ka qenë e hapur për komente deri me datë 23.02.2023. 
Sipas Rregullores për standardet minimale të konsultimit publik, Projektligji në fjalë është publikuar së bashku me Dokumentin e Konsultimit, i cili në formë të shkurtër ka paraqitur informatat e përmbledhura për Projektligjin, qëllimet, objektivat, opsionet dhe hapësirën për konsultim, informatat për hapat pas përfundimit të procesit të konsultimit etj. 
Qëllim kryesor i konsultimit publik për Projektligjin, ka qenë që Ministria Kulturës, Rinisë dhe Sportit, si Organ Propozues, të sigurojë opinionet, komentet dhe rekomandimet nga grupet e caktuara të interesit për opinionet dhe vlerësimet e tyre përkitazi me  dispozitat e këtij Projekt akti. Rëndësia e konsultimit publik me akterët përkatës do të ndikon drejtpërdrejtë  në cilësinë e përmbajtjes së Projektligji në fjalë.
	Metodat e Konsultimit
	Datat/kohëzgjatja
	Numri i pjesëmarrësve/kontribuesve

	1. Konsultimet me shkrim / në mënyrë elektronike;
	15 ditë pune 
	3 Kontribues 

	2. Publikimi në ueb faqe/Platforma elektronike
	15 ditë pune 
	 15 Kontribues 

	
	
	 


Përmbledhje e  kontributeve të pranuara gjatë procesit të konsultimit

Konsiderohet që konsultimi përmes platformës elektronike paraqet një mundësi shumë e mirë për të marrë kontribute nga ana e palëve të interesit.

Vlen të theksohet se gjatë procesit të konsultimeve publike përmes platformës online të konsultimeve publike, MKRS ka pranuar 15 (pesëmbëdhjetë) palë të interesit për Projektligjin. 

Çështje tjera

Me qëllim të finalizimit të Projektligjit për Artin dhe Kulturën, janë mbajtur takime të grupit punues. 

Hapat e ardhshëm

Tabela e detajuar me informatat për kontribuesit, arsyetimet për përgjigjet e pranuara dhe të refuzuara

	Emri   i organizatës /individit
	Koment i organizatës /individit
	Përgjigja nga Ministria

E pranuar plotësisht

E pranuar pjesërisht 

E refuzuar


	Sqarim nga Ministria 

(veçanërisht arsyet për të mos pranuar komente të caktuara)

	Zyra Ligjore e Kryeministrit
Liridona Hoti 

Projektligji për Artin dhe Kulturën
	Neni 1

Qëllimi

 Në rastet kur transpozohet legjislacioni i BE-së, në dispozitën e qëllimit të aktit normativ, duhet të listohet legjislacioni i BE-së, i cili është transpozuar gjatë hartimit të aktit normativ siç përcaktohet në Shtojcën nr. 13 (trembëdhjetë): Model i qëllimit kur ka legjislacion të BE-së, i cili është transpozuar gjatë hartimit të aktit normativ te Udhëzimi Administrativ  për standardet e hartimit te akteve normative


	E refuzuar


	Nuk ka legjislacion te BE-se , i cili eshte transpozuar ne Projektligj.


	Zyra Ligjore e Kryeministrit
Liridona Hoti 

Projektligji për Artin dhe Kulturën
	Neni 4

Llojet e institucioneve të artit dhe kulturës

1. Institucionet e artit dhe kulturës mund të jenë institucione publike dhe të pavarura.

Kriteret per  themelimin  e  institucioneve te   pavararura, autoriteti  per licencimin  e këtyre institucioneve nuk janë te  rregulluara me kete PL., konsiderojmë se do te duhet te merret per baze ky koment
	E pranuar plotësisht
	

	Zyra Ligjore e Kryeministrit
Liridona Hoti 

Projektligji për Artin dhe Kulturën
	Neni 7

Zgjedhja e Drejtorit

Pas shqyrtimit te dispozitave per emrimin e drejtorit kemi vërejtur se  mungojnë dispozita per shkarkimin e drejtorit. 

Ju lutem te keni parasysh dhe te vendosen edhe dispozita qe rregullojnë mënyrën e  shkarkimit te drjetorit

	E pranuar plotësisht
	

	Zyra Ligjore e Kryeministrit
Liridona Hoti 

Projektligji për Artin dhe Kulturën
	
Neni 10

Financimi i institucioneve publike të artit dhe kulturës

Te konsultohet MFPT si organ sponzorizues i Ligjit per menaxhimin e financave publike
	E pranuar plotësisht
	

	Zyra Ligjore e Kryeministrit
Liridona Hoti 

Projektligji për Artin dhe Kulturën
	Neni 13

Institucionet e veçanta 

1. Institucione të veçanta të kulturës konsiderohen institucionet që kanë natyrë hibride në fushëveprimtarinë e tyre, të cilën e zhvillojnë brenda disa profileve të ndryshme të kulturës, trashegimisë kulturore, hulumtimit shkencor kulturor, dokumentimit kulturor, edukimit kulturor, ekonomisë kulturore, promovimit kulturor apo me funksion tjetër në të mirë të kulturës.

Te përkufizohet  natyra hibride e institucioneve  tek neni 2 i PL per qellim te këtij ligji.

2. Kriteret e themelimit, organizimi dhe funksionimi i institucioneve të veçanta të kulturës përcaktohen me akt nënligjor të miratuar nga Ministri.

Kriteret per themelim te institucioneve te veçanta per kultur duhet te behen me ligj. 

Ndërsa organizimi te behet me akt nënligjor
	E pranuar plotësisht
E pranuar plotësisht
	

	Zyra Ligjore e Kryeministrit
Liridona Hoti 

Projektligji për Artin dhe Kulturën
	Neni 14

Skena e pavarur kulturore

Te përkufizimet per qellim te këtij ligji duhet te jet skena e pavarur kulturore
	E pranuar plotësisht
	

	Zyra Ligjore e Kryeministrit
Liridona Hoti 

Projektligji për Artin dhe Kulturën
	Neni 15

Financimi i skenës së pavarur

1. Qeveria dhe Ministria përgjegjëse për kulturën mbështet financiarisht veprimtarinë artistike dhe kulturore të skenës së pavarur kulturore në përputhje me prioritetet zhvillimore të shtetit dhe me qëllim promovimin e vlerave kulturore brenda dhe jashtë vendit.

2. Mënyra dhe procedura e financimit të veprimtarisë së skenës së pavarur kulturore rregullohet me akt nenligjor të miratuar nga Ministri.

Per financimin e kësaj veprimtarie si dhe procedurën e financimit ju lutem ke konsultohet MFPT.


	E pranuar plotësisht
	

	Zyra Ligjore e Kryeministrit
Liridona Hoti 

Projektligji për Artin dhe Kulturën
	Neni 24

Themelimi dhe funksionimi i muzeve

3. Kriteret për themelimin, funksionimin, kategorizimin dhe organizimin e muzeve, si dhe hulumtimin, inventarizimin, ruajtjen dhe prezantimin e trashëgimisë së luajtshme dhe shpirtërore, percaktohen me akt nënligjor të miratuar nga Ministri përkatës për kulturën.

Kriteret per themelim duhet te përcaktohen me ligj ndersa

Organizmi i muzeve dhe mënyra e ruajtjes se trashigimis te behen me at nënligjor

	E pranuar plotësisht
	

	Sinan Kjatazi, 

Drejtor i Baletit Kombëtar të Kosovës

Projektligji për Artin dhe Kulturën

	Neni 4

Llojet e institucioneve të artit dhe kulturës

- Te Neni 4, pika 3, ku janë të renditura Institucionet Kombëtare të Kulturës, Opera, Baleti dhe Ansambli Shota, duhet poashtu të ndahen në numra, përndryshe nënkuptohet shkrirje e këtyre institucioneve nga tri në një.

Nëse vërtetë ky është qëllimi, atëherë po ju njoftoj se Baleti Kombëtar i Kosovës, deri në vitin 2005, ka qenë si njëra nga dy njësit artistike në Teatrin Kombëtar dhe përvoja ka treguar që një institucion në varësi të një tjetri, nuk ka asnjëherë rezultatet të cilat i ka si institucion i pavarur. Prandaj, praktika e pavarësimit të institucioneve është një trend evropian dhe për këtë mund të ju ofroj edhe dëshmi përkatëse.

Baleti Kombëtar i Kosovës, duhet të ngelet institucion i pavarur në aspektin e funksionimit sepse si i tillë ka treguar që mund të funksionoj shumë mirë në krijimin e veprave dhe repertorit artistik.    

Nëse marrim për baze praktikën evropiane, tashmë prej vitesh, trupat e baletit ne qytete të ndryshme si Berlin, Vjenë etj, janë pavarësuar nga Opera në aspektin institucional, prandaj nuk  ka kurrfarë logjike të kthehemi në një praktikë e cila është vërtetuar që nuk funksionon më.

Baleti Kombëtar i Kosovës, duhet të ngelet si institucion i pavarur në aspektin e funksionimit. 

	
	Të diskutohet me Kabinetin e Ministrit


	Sinan Kjatazi, 

Drejtor i Baletit Kombëtar të Kosovës

Projektligji për Artin dhe Kulturën
	Fjala është për cështjen e pensionimit të balerinëve të BKK. E di që cështja e pensioneve rregullohet me Ligjin për Pensionet, mirëpo është më shumë rëndësi për ne si BKK, që edhe në Ligjin për Kulturë, të përfshihet cështja e pensionimit të balerinëve të BKK.

Duhet ta kemi parasyshë që balerini/a nuk mund të ushtroj profesionin e vet deri në moshën 65 vejcare, prandaj duhet të përcaktohet sipas normave ndërkombëtare të cilat parashohin që gjinia femrore (balerina) duhet të pensionohet në  moshën 40 vjecare, ndërsa gjinia mashkullore (balerini) duhet të pensionohet në moshën 45 vjecare. 

Sigurisht se është me shumë rëndësi të lihet një opcion ku parasheh që në rastet kur nje balerin/e gëzon shendet të mirë dhe ruan aftësitë edhe kur të arrinë moshën e pesnionimit, të kenë mundësi të vazhdojnë profesionin edhe për një periudhë.

Pas pensionimit, balerini/a duhet të ketë të garantuar vazhdimin e punës edhe pas pensionimit si balerin/e, në fusha të tjera që lidhen me profesionin e baletit.


	E pranuar plotësisht
	

	Sinan Kjatazi, 

Drejtor i Baletit Kombëtar të Kosovës

Projektligji për Artin dhe Kulturën
	Poashtu, duhet të merret parasyshë edhe pensionimi i balerinëve në Ligj. E di që kjo çështje trajtohet edhe me lLgjin për Pensione, mirëpo është me shumë rëndësi të përfshihet dhe shkruhet specifikisht për pensionimin përkatësisht, moshën e pensionimit të balerinëve të BKK edhe në Ligjin për Kulturë, me qenë se balerini/a, nuk mund të ushtroj profesionin e vet deri ne moshën 65 vjecare. Prandaj, duhet të merret parasyshë që balerinët e BKK, gjinia femrore (balerinat) në moshën 40 vjeçare, gjinia mashkullore (balerinët) në moshën 45 vjecare, të pensionohen si balerinë, duke mos iu humbur e drejta të vazhdojnë të punojnë në fusha të tjera të lidhura me profesionin e baletit. 


	E pranuar plotësisht
	Eshte adresu me nje paragraf ne Ligj.

	REPUBLIKA E KOSOVËS – ZYRA E PRESIDENTES

KËSHILLIT KONSULTATIV PËR KOMUNITETE 

Projektligji për Artin dhe Kulturën
	
Neni 1

Qëllimi

Të ndryshohet dhe të plotësohet me tekstin  si në vijim:

Ky Ligj rregullon fushëveprimtarinë e artit dhe kulturës si dhe përcakton rregullat themelore për themelimin, organizimin, financimin, administrimin dhe funksionimin e institucioneve publike të artit dhe kulturës në nivel qendror dhe lokal, bashkëpunimin dhe mbështetjen financiare të institucioneve të pavarura të artit dhe kulturës dhe artistëve të pavarur. Republika e Kosovës si shoqëri shumetnike dhe shumë kulturore i sheh kulturat e ndryshme si pasuri dhe promovon barazi dhe tolerancë në mes tyre.

	E refuzuar


	Ligji nuk e perjashton asnje komunitet, perfshire edhe komunitetet etnike joshumice

	REPUBLIKA E KOSOVËS – ZYRA E PRESIDENTES

KËSHILLIT KONSULTATIV PËR KOMUNITETE 

Projektligji për Artin dhe Kulturën
	Neni 7,  dhe paragrafi 1 i këtij neni të ndryshohet dhe të plotësohet me tekstin si në vijim

Zgjedhja e Drejtorit dhe zëvendësdrejtorit

Institucionet publike qendrore dhe lokale të artit dhe kulturës drejtohen nga Drejtori, dhe zëvendësdrejtori i cili zgjidhet nga pjesëtarët e komuniteteve jo shumicë, për çdo mandat zëvendësdrejtori zgjidhet nga komuniteti i ndryshëm.


	E refuzuar


	Projektligji nuk perjashton qe ne gare per strukturat udheheqese te jene pjesetare te komuniteteve te ndryshme. Ne asnje strukture te institucioneve te kultures nuk parashihet te kete zv drejtor dhe as ne vendet tjera kur eshte bere analiza nuk eshte gjetur se ka praktike te zv drejtorit.

	REPUBLIKA E KOSOVËS – ZYRA E PRESIDENTES

KËSHILLIT KONSULTATIV PËR KOMUNITETE 

Projektligji për Artin dhe Kulturën
	
Neni 11

Organizimi dhe funksionimi i Këshillit Kombëtar të Arteve

Paragrafi 2 i nenit 11 të ndryshohet dhe të plotësohet me tekstin si në vijim:

Këshilli përbëhet nga 11 anëtarë, të cilët zgjidhen pas ftesës publike të Ministrisë përkatëse për kulturën për nominim të përfaqësuesve nga të gjitha fushat e artit dhe kulturës dhe fushat e ndërlidhura. Së paku katër (4) anëtarë zgjidhen nga pjesëtarët e komuniteteve jo shumicë dhe për çdo mandat zgjidhen nga komunitetet e ndryshme.
	E refuzuar


	Projektligji nuk perjashton qe ne procedure re nominimit dhe perzgjedhjes  te jene pjesetare te komuniteteve te ndryshme.


	REPUBLIKA E KOSOVËS – ZYRA E PRESIDENTES

KËSHILLIT KONSULTATIV PËR KOMUNITETE 

Projektligji për Artin dhe Kulturën
	Paragrafi 2 i nenit 16, ndryshohet dhe plotësohet me tekstin si në vijim:

Këshilli përbëhet nga shtatë anëtarë, tre përfaqësues nga Ministria përkatëse për kulturën, tre të përzgjedhur nga skena e pavarur kulturore përmes thirrjes publike, së paku njëri (1) nga këta të jetë pjesëtarë i komuniteteve jo shumicë, dhe një i nominuar nga institucionet akademike, arsimore, shkencore.

Paragrafi 3 i nenit 16, ndryshohet dhe plotësohet me tekstin si në vijim:

Këshilli ka mandat promovimin dhe zhvillimin e skenës së pavarur kulturore në Kosovë përmes kanalizimit të mbështetjes publike financiare në programe kulturore dhe artistike në përputhje me prioritetet zhvillimore të shtetit dhe që reflektojnë karakterin shumetnik të Republikës së Kosovës me qëllim promovimin e vlerave kulturore brenda dhe jashtë vendit.
	E refuzuar


	Projektligji nuk perjashton qe ne procedure re nominimit dhe perzgjedhjes  te jene pjesetare te komuniteteve te ndryshme.

	REPUBLIKA E KOSOVËS – ZYRA E PRESIDENTES

KËSHILLIT KONSULTATIV PËR KOMUNITETE 

Projektligji për Artin dhe Kulturën
	Në nenin 23, pas paragrafit 1 të shtohet edhe një paragraf me tekstin si në vijim:

2. Muzetë do të kenë pjesë lidhje me kulturat e komuniteteve jo shumicë dhe informacionet lidhur me kulturat e ndryshme të bëhen në gjuhët përkatëse. Objektet kulturore dhe historike të cilët përfaqësojnë kulturën e një komuniteti jo shumicë duhet të ruhen si origjinal dhe nuk mund të tjetërsohet apo anashkalohet historia e atij komuniteti.


	E refuzuar


	Bazuar ne Ligjin per gjuhet zyrtare ne Kosoves, informacionet behen ne gjuhet respektive zyrtare

	REPUBLIKA E KOSOVËS – ZYRA E PRESIDENTES

KËSHILLIT KONSULTATIV PËR KOMUNITETE 

Projektligji për Artin dhe Kulturën
	
Nenit 26

Rrjeti i muzeve

Paragrafi 4 i këtij neni ndryshohet dhe plotësohet me tekstin si në vijim:

Këshilli Profesional Muzeal përbëhet nga pesë (5) anëtarë, njëri nga këta duhet të jetë nga pjesëtarët e komuniteteve jo shumicë, dhe ka për mandat rekomandimin e programit afatmesëm dhe afatgjatë të muzeve dhe mënyrën e zbatimit të tij. 


	E refuzuar


	Projektligji nuk perjashton qe ne procedure re nominimit dhe perzgjedhjes  te jene pjesetare te komuniteteve te ndryshme.


	Bariu ZENELAJ

Koordinator / Zyra e MKRS Prizren

Projektligji për Artin dhe Kulturën
	Rregullimi i sferës së kulturës të një shteti është i rëndësisë së veçantë, sepse reflekton në shumë pore të funksionalitetit të shtetësisë, si brenda ashtu edhe jashtë tij.

1. Fillimisht dua të një ngreh dilemë në vendosjen e “Artit para Kulturës”?! 

Në hartimin e legjislacionit është shumë e rëndësishme që të definohet mirë se mbi kë bie Kryefjala... Pra do të duhej të ishte Kulturë dhe Art ... (ose do të mjaftonte vetëm Ligji mbi Kulturën...duke e ditur që arti është pjesë e kulturës dhe si të tillë  duhet trajtuar me këtë ligj).

Mendoj se me këtë kultura është vënë nën hije të artit...(Pra sfera rregulluese të një shteti do të duhej të ishin...arsimi, ekonomia, shëndetësia, siguria, kultura, industria, etj...!?)  

Në hyrje të dokumentit (Draft Ligjit) mungojnë... 

a. Parimet e zhvillimit kulturor,

b. Cili është interesi i përgjithshëm në Kulturë dhe Art...jo vetëm institucionet të përmenden, por cilat interesa të përgjithshme preken me anë të këtij ligji..?

2. Mendoj se ky ligj, në këtë version aktual është më pak rregullator, sepse shumë përgjegjësi i delegon për tu rregulluar me akte nënligjore, kështu që i jep ministrit që drejton ministrinë respektive shumë kompetenca vendimmarrjeje!?

3. Unë në këtë ligj nuk e hasa një gjendje nxitëse të zhvillimit të qëndrueshëm të mjedisit kulturor si pjesë përbërëse e mjedisit jetësor të shoqërisë kosovare, si dhe të integrimit zhvillimor socio-ekonomik dhe politik afatgjatë të shoqërisë demokratike kosovare.

4. Ky draft i ligjit për kulturë lë shumë sfera të kulturës jashtë tij, ... 

a) Kultura tek shqiptarët në diasporë...Çka dhe Si?!

b) Stimulimi i hulumtimeve profesionale dhe shkencore në Kulturë,

c) Amatorizmi Kulturor...

d) Stimulimi i talenteve të rijnë në fushën e Kulturës dhe krijimtarisë. Si?

e) Stimulimi i industrisë Kreative,

f) Aplikimi i teknologjive të reja në Kulturë dhe Art,

g) Stimulimi i grupeve të ndjeshme shoqërore në Kulturë dhe Krijimtari Kulturore..

h) Menaxhimi Kulturor?!

i) ...etj.

5. “Këshilli Kombëtar i Arteve” është organ këshillëdhënës, mbikëqyrës dhe përzgjedhës ?!!! (të gjitha kompetencat (edhe të kulturës), për një këshill të artit,?! (shumë ambicioz për një këshill ?!),


	E pranuar pjesërisht 


	Disa nga ceshtjet e adresuara do te trajtohen me rastin e hartimit te dokumenteve strategjike sektoriale

	Biblioteka e qytetit “Fan S Noli” Gjilan
	Draftimi i Ligjit të ri për Biblioteka,

Ligji i bibliotekave duhet të ketë ndryshime radikale, si ligj është vjetruar, ka mangësi të mëdha shqaruese. ligji nuk është ndërtu për komunitetin bibliotekar- më shumë i është dhënë hapësirë rregullimit të posteve të larta (drejtorit z drejtort e tj.

Kategorizimi Bibliotekarëve/ si p sh.

1.Këshilltar i bibliotekar

2.Bibliotekar i lartë

3. Bibliliotekar

4.Librar i lartë 

5 Librqar
	E refuzuar


	Bibliotekat rregullohen me ligj te veçantë


	Advocacy Center for Democratic Culture (ACDC) | OJQ

Dusan Radakovic

Projektligji për Artin dhe Kulturën
	Në kuadër të këtij  projektligji, nuk është marr parasysh që komunitetet joshumicë dhe kultura e komuniteteve joshumicë të mbrohen posaçërisht. Këtë e konsiderojmë të nevojshme për shkak të ruajtjes së multietnicitetit të Kosovës , si dhe rasteve të shpeshta të përvetësimit të kulturës së komuniteteve joshumicë si kulturë e komunitetit shumicë shqiptare. Për këtë arsye sugjerojmë që Ligji të rimerret për shqyrtim dhe ndryshim, gjatë të cilit do të merret parasysh edhe ky problem.

Për këtë qëllim, ne propozojmë ndryshime konkrete që do të prezantohen në komente të detajuara në dëgjimin publik.

Neni 6, paragrafi 2

Të plotësohet me një pikë të re 2.8, e cila thotë: “Ruajtja dhe zhvillimi i multietnicitetit të Kosovës përmes programeve që synojnë promovimin e kulturës së komuniteteve joshumicë ”.


	E refuzuar


	Projektligji nuk ka ndonje dispozitë diskriminuese ose përjashtuese për ndonjë komunitet të caktuar.

	Advocacy Center for Democratic Culture (ACDC) | OJQ

Dusan Radakovic

Projektligji për Artin dhe Kulturën
	Neni 10

Shto paragrafin 4, i cili thotë: “Të ardhurat e krijuara nga institucionet e artit dhe kulturës përjashtohen nga pagesa e tatimit mbi vlerën e shtuar,


	E refuzuar


	Ne kundershtim me legjislacionin qe e rregullon fushen e financave dhe tatimeve


	Advocacy Center for Democratic Culture (ACDC) | OJQ

Dusan Radakovic

Projektligji për Artin dhe Kulturën
	
Neni 11

Shtohet paragrafi 5 i cili thotë: “Për qëllime të mbrojtjes së  kulturës së komuniteteve joshumicë , së paku dy anëtarë duhet të vijnë nga komunitetet joshumicë , dhe atë së paku një nga komuniteti serb dhe një nga komunitetet tjera joshumicë ”.
	E refuzuar


	Projektligji nuk perjashton qe ne procedure te nominimit dhe perzgjedhjes  te jene pjesetare te komuniteteve te ndryshme.

	Advocacy Center for Democratic Culture (ACDC) | OJQ

Dusan Radakovic

Projektligji për Artin dhe Kulturën
	Neni 16

Shtohet paragrafi 4 i cili thotë: “Së paku njëri nga anëtarët e Këshillit duhet të vijë nga komunitetet joshumicë ”.


	E refuzuar


	Projektligji nuk perjashton qe ne procedure te nominimit dhe perzgjedhjes  te jene pjesetare te komuniteteve te ndryshme.

	Fatos Berisha

Regjisor


	Funksionimi i teatrove publike lokale

Komente rreth draftit aktual

Ne draftin e ligjit le te nenkuptohet se Drejtori i pergjithshem do te jete pergjegjes per te gjitha. 

Neni 9

Detyrat dhe përgjegjësitë e drejtorit 

1.2 thote: “ Drejton veprimtarinë artistike, kulturore, administrative dhe organizative, bazuar ne programin për udhëheqjen e institucionit;” 

Komenti im: Eshte nje barre e madhe per nje person. Tani qe me kete dtaft me nuk ekziston as Bordi e as Drejtori artistik, Drejtori i pergjithshem ka kompetenca te jashtezakonshme, qe do te jete edhe pergjegjesi e jashtezakonshme. E qe ne fund, kerkon persona te jashtezakonshem, qe jane te mire edhe ne menaxhim edhe ne njohurite artistike-dramaturgjike. Se sa veshtire eshte te gjinden njerez te tille ne Kosove, shpresoj jeni ne dijeni. Te kujtojme vetem konkurset shumevjecare ne TKK.

Pstaj, ne draft fare nuk permenden trupat rezidente. Kjo mund te shkakton probleme te medha, sudomos nese i lehet Drejtorit te vendos a ka nevoje per trupe apo jo. Propozoj te shtohet nen i vecante per trupa rezidente ku sqarohët ekzistenca e tyre. Pastaj per numrin dhe llojet e kintratave mund ti lehet drejtorit dhe akteve nenligjore.

Poashtu, propozimi im eshte te shtohet edhe pozita e Drejtorit artistik, qe eshte ne kierarki nen Drejtorin e pergjithshem. Kjo eshte nje praktike ne gjithe Evropen dhe nuk ka asnje arsye te ne te behet eksperiment qe mund re le pasoja ne zhvillomin e teatrove, sdomos lokale. 
	
	

	Fatos Berisha

Regjisor


	Ne Nenin 7 pika 3 thote:

3. Procedura e zgjedhjes së drejtorit organizohet nga Ministria përmes Këshillit Kombëtar të Arteve për institucionet qendrore të artit dhe kulturës, ndërsa nga komuna përkatëse për institucionet lokale të artit dhe kulturës, në përputhje me këtë ligj dhe legjislacionin përkatës në fuqi. 

 

Komenti im: Nese mbetet ky nen keshtu, parashikoj probleme te medha ne zgjedhjen e drejtorit te teatrove publike lokale. Sepse “ne perputhje me kete ligj” ne fakt nuk do te thote asgje, sepse ky ligj fare nuk e trajton drejtorin e teatrove lokale, e “legjislacioni ne fuqi” i bie qe potencialisht drejtori mund te zgjedhet me procedura birokratike te nje nepunesi te thjeshte te komunes.

Propozoj te heqet fjalia “…dhe legjislacionin perkatës ne fiqi” dhe te mbetet qe drejtori i teatrit publik lokal zgjedhet ne perputhje me kete ligj. Andaj duhet te zgjerohet ky nen ku edhe drejtori i teatrot lokal zgjedhet me procedure te ngjashme, psh nga nje komision ad hoc i Komunes me ekesperta te fushes.

Ne kete draft ka edhe gjera te reja pozitive.  Eshte i mire trajtimi i ri i Skenes se Pavarur.


	E refuzuar


	Nderhyrja ne kompetencat lokale bie ndesh me Ligjin per veteqeverisje lokale

	Atifete Jakupaj 

Departamenti i buxhetit-MFPT

Projektligji për Artin dhe Kulturën
	Neni 3

Përkufizimet

1.3.
Artist i pavarur është një artistë pa vend të përhershëm pune, profesioni i vetëm dhe kryesor i të cilit është krijimi dhe veprimtaria artistike;

Të përkufizohet Skema e pavarur kulturore
	E pranuar plotësisht
	

	Atifete Jakupaj 

Departamenti i buxhetit-MFPT

Projektligji për Artin dhe Kulturën
	Neni 5

Themelimi i institucioneve publike të artit dhe kulturës 

1. Ministria përkatëse për kulturën mund të themelojë institucione publike nga fusha e artit dhe kulturës të nivelit qendror.

Themelimi i institucioneve publike të artit dhe kultures të nivelit qendrore të aprovohen nga Qeveria e Kosovës me propozimin e Ministrit përkatës për kulturën
	E pranuar plotësisht
	

	Atifete Jakupaj 

Departamenti i buxhetit-MFPT

Projektligji për Artin dhe Kulturën
	Neni 6

Statusi dhe veprimtaria e institucioneve publike të artit dhe kulturës

3. Institucionet publike qendrore të artit dhe kulturës gëzojnë autonomi funksionale. Në pajtim me këtë ligj, aktet e tij nënligjore dhe legjislacionin në fuqi, institucionet publike qendrore përmes akteve të tyre rregullojnë aspektet e brendshme të menaxhimit administrativ dhe financiar, prokurimit publik, strukturës organizative, programit artistik, personelit dhe çështjet e tjera. Ministria përkatëse për kulturën dhe Këshilli Kombëtar i Arteve mbështesin institucionet publike qendrore në hartimin e akteve të brendshme, të cilat miratohen nga Ministri përkatës për kulturën. 


Siç e keni parapare në kete nene cdo institucion i kulturës i nevjitet Drejtori i përgjithshëm apo zyrtari kryesor administrativ, në menyre që të gëzojnë autonomi funksionale institucionet. 

Me ligjin e MFPP, KREU II parashihet Zyrtarët Financiar të Organizatës Buxhetore, Agjencisë Autonome Ekzekutive dhe Ndërmarrjes Publike, shih edhe nenin 10 te këtij ligji.
	E pranuar plotësisht
	

	Atifete Jakupaj 

Departamenti i buxhetit-MFPT

Projektligji për Artin dhe Kulturën
	Neni 10

Financimi i institucioneve publike të artit dhe kulturës

3. Të hyrat që i gjeneron institucioni publik i artit dhe kulturës në tërësi kthehen tek ai institucion.
Sipas LMFPP të hyrat vetanake që krijohen nga çdo institucion derdhen në buxhetin e shtetit dhe ndahen sipas LMFPP dhe ligjit vjetor të buxhetit, kjo pike s’ka nevoje me qene.
	E pranuar plotësisht
	

	Atifete Jakupaj 

Departamenti i buxhetit-MFPT

Projektligji për Artin dhe Kulturën
	Neni 15

Financimi i skenës së pavarur

1. Qeveria dhe Ministria përgjegjëse për kulturën mbështet financiarisht veprimtarinë artistike dhe kulturore të skenës së pavarur kulturore në përputhje me prioritetet zhvillimore të shtetit dhe me qëllim promovimin   e  vlerave  kulturore   brenda 

dhe jashtë vendit.

A nevojitet të krjijohet nënprogram i veqant në kuadër të ligjit vjetor të buxhetit?, nëse Po duhet të ceket

A do te ket centralizim të buxhetit nga nenprogramet ekzistuese apo është kosoto shtese?



	E pranuar plotësisht
	

	Atifete Jakupaj 

Departamenti i buxhetit-MFPT

Projektligji për Artin dhe Kulturën
	Neni 24

Themelimi dhe funksionimi i muzeve

1. Ministria përkatëse për kulturën mund të themelojë institucione publike qendrore nga fusha e muzeologjise, ndërsa komunat mund të themelojnë institucione publike lokale nga fusha e muzeologjisë.

Propozojme që themelimin dhe funksionimin e muzeve të rinje të nivelit qendrore të aprovohen nga Qeveria e Kosovës me propozimin e Ministrit përkatës për kulturën (Qeveria duhet të vendos për hapje të muzeve të rinnjë, për cilin qëllim i themelon muzet,  me çfar kosto dhe numër të punëtoreve), ndërsa të nivelit lokal nga kuvendi komunal i komunës përkatese.


	E pranuar plotësisht
	

	Teatri i Qytetit - Gjilan 

Projektligji për Artin dhe Kulturën
	Ansamblet / trupat rezidentet të aktorëve

Konsiderojme qe teatrot e qyteteve duhet ti kene trupat e tyre rezidente te aktoreve dhe kjo duhet perfshire ne kete projektligj. Pervoja praktike ne funksionimin e teatrove me repertorin e rregullt dhe numrin e madh te reprizave na tregon qe eshte e domosdoshme ekzistimi i trupave rezidente te aktoreve ne teatro, ne te kunderten do te rrezikohet mbajtja e repertorit te rregullt.

Te konsultohet domosdoshmerisht Asociacioni i Teatrove Publike te Kosoves gjate themelimit te akteve nenligjore te ligjit per art dhe kulture.
	
	

	Teatri i Qytetit - Gjilan 

Projektligji për Artin dhe Kulturën
	Zgjedhja e drejtorit per teatrot e qyteteve

Te definohet me saktesisht procedura e zgjedhjes se drejtoreve te teatrove te qyteteve perkatesisht menyra e intervistimit te tyre.


	E refuzuar


	Kompetence e pushtetit lokal

	Teatri i Qytetit - Gjilan 

Projektligji për Artin dhe Kulturën
	Pavaresimi financiar dhe raporti Drejtori e kultures – Teatri ne nivele komunale

Te perfshihet nje prej elementeve me problematike te funksionimit te institucioneve te kultures, ai i pavaresimit finaciar, dhe i byrokracive te medha ne ceshtjet e pagesave qe nga burimet njerezore deri tek materialet e skenografise, kostumeve e rekuzitave. Tek teatrot e qyteteve te definohet raporti mes teatrit dhe Drejtorive te Kultures, sepse aktualisht, teatrot jane ne varesi te drejtorive komunale te kulturesdhe kjo shpesh paraqet probleme ne zhvillimin a funksionimin e pavarur te teatrove.

Te konsultohet domosdoshmerisht Asociacioni i Teatrove Publike te Kosoves gjate themelimit te akteve nenligjore te ligjit per art dhe kulture.
	
	

	Vlora Merovci– Anëtare në Këshillin Drejtues të TKK-së

Projektligji për Artin dhe Kulturën
	Neni 12

Përgjegjesitë e Keshillit Kombetar te Arteve

Keshilli i perbere nga 11 anetare, ka pergjegjesite e veta sipas nenit 12.

 Paragrafi 1.3. monitoron punen e institucioneve qendrore te artit dhe kultures, dhe harton raporte ne baza tre mujore dhe vjetore. 

Paragrafi 1.5. monitoron punen e institucioneve publike lokale te artit dhe kultures dhe ne baze te performances se tyre, programeve vjetore, programeve specifike dhe lartesise se financimit nga komunat perkatese rekomandon nivelet e financimit per institucionet lokale te artit dhe kultures nga buxheti i Ministrise,

Paragrafi 1.6. harton plane te veprimit bazuar ne politikat kulturore te Qeverise,

Paragrafi 1.8. harton plane dhe analiza mbi bazen e te cilave pergatit rekomandime per Ministrin ne lidhje me politikat kulturore, financim te institucioneve apo fushave specifike te artit dhe cultures dhe ndarje te çmimeve ne fusha te ndryshme te kultures.

Ketu perfshihen institucionet qendrore te artit dhe kultures perfshihen: Teatri Kombetar i Kosoves, 2. Filharmonia e Kosoves, 3. Opera, Baleti dhe Ansambli Kombetar, 4. Galeria Kombetare e Kosoves, 5. Muzeu i Artit Bashkekohor, 6. Muzeu Kombetar I Kosoves, 7. Qendra Kinomatografike e Kosoves, 8. Bibloteka Kombetare e Kosoves, 9. Instituti Kulturor i Kosoves.

Ky keshille i perbere nga 11 anetare sa do te mund ti perfundojne gjithe pergjegjesite e larte shenuara per 9 institucione qendrore te artit dhe kultures?


	E refuzuar


	Nga vlerësimet paraprake është konsideruar se ky këshill me këtë përbërje dhe me kete numër të anëtarëve mund të përmbush përgjegjësitë e parapara në Nenin 12

	Vlora Merovci– Anëtare në Këshillin Drejtues të TKK-së

Projektligji për Artin dhe Kulturën
	2. Anëtarët e Këshillit Kombetar të Arteve a do te kene te drejte te angazhohen ne instutucionet te cilat jane ne varesi te MKRS-së? Me këtë projektligj duhet definuar qartë dhe cështja e konfliktit të interest duke pas parasysh problemet e artisteve me legjislacionin për konfliktin e interesit nuk duhet shmangur rregullimi i kësaj cështje mjaft të rëndësishme për jetën kulturore dhe vet artistët.


	E refuzuar


	Cështja e konfliktit të interesit rregullohet me Ligjin për parandalimin e konfliktit të interesit

	Vlora Merovci– Anëtare në Këshillin Drejtues të TKK-së

Projektligji për Artin dhe Kulturën
	3. Projektligji per artin dhe kulturen sipas cilit model eshte hartuar? Cilat praktika të mira të shteteve europiane janë marrë për bazë gjatë hartimit të këtij projektligji, për më tepër cilat vende kanë legjislacion të përgjithshëm për artin dhe kulturën duke pas parasysh që secila fushë e artit është mjaftë e gjerë dhe ka dinamikat e saj.


	E refuzuar


	Hartimit të PL për kulturën i ka parapri një analizë e hollësishme e sektorit të kulturës, e cila është miratuar në Qeveri përmes Koncept dokumentit për kulturë. Në koncept dokument janë analizuar përvojat e vendeve rajonale dhe disa vendeve evropiane per cështjet që ndërlidhen me fushëveprimin e këtij ligji.

	Majlinda Bregasi – Anëtare në Këshillin Drejtues të TKK-së

Projektligji për Artin dhe Kulturën


	Neni 16 

Këshilli i Pavarur i Kulturës

Paragrafi 2 – Përberja e Këshillit të Pavarur me tre të përzgjedhur nga skena e pavarur kulturore paraqet konflikt interesi, me qëllim të shmangies së konfliktit të interesit në këtë Këshill nuk duhet të ketë përfaqësues nga skena e pavarur.


	E refuzuar


	Konflikti i interesit është i rregulluar me Ligjin për parandalimin e konfliktit të interesit dhe qëndrimi në këtë këshill duhet të jetë gjithmonë në harmoni me normat që e parandalojnë konfliktin e interesit.


	Majlinda Bregasi – Anëtare në Këshillin Drejtues të TKK-së

Projektligji për Artin dhe Kulturën


	Neni 12

Përgjegjësitë e Këshillit Kombëtar të Arteve

Këshilli Kombëtar i Arteve  i përbërë nga 11 anëtarë për të gjitha institucionet kulturore nuk do të ketë kapacitetin që të mbikqyrë dhe kontrolloj punën e secilit drejtor të institucioneve kulturore përkatëse. Kjo cështje duhet të rregullohet në mënyrë të detajuar dhe duhet krijuar mekanizma shtesë në kontrollin e punës së drejtorit duke marrë parasysh që me këtë projektligj i shtohen kompetencat dhe fuqia drejtorit të institucionit kulturor përkatësisht drejtorit të TKK-së.


	E refuzuar


	Nga vlerësimet paraprake është konsideruar se ky këshill me këtë përbërje dhe me kete numër të anëtarëve mund të përmbush përgjegjësitë e parapara në Nenin 12


	Majlinda Bregasi – Anëtare në Këshillin Drejtues të TKK-së

Projektligji për Artin dhe Kulturën


	Neni 18

Statusi i Artistit të pavarur dhe punëtorëve të tjerë të pavarur të kulturës

Gjuha e përdorur në këtë nen dhe në përgjithësi në këtë projektligj është diskriminuese sepse i referohet vetëm gjinisë mashkullore.Për këtë duhet konsultuar Zyra e Barazisë Gjinore dhe duhet shmangur këtë diskriminim në këë projektligj.


	E refuzuar


	PL është hartuar në harmoni me standardet e hartimit të legjislacionit, sic e përcakton udhëzimi administrativ për standardet e hartimit të ligjeve dhe akteve nënligjore. Poashtu PL i nënshktohet procesit të lektorimit.

	Visare Aliu- kryesuese e Këshillit Drejtues të Teatrit Kombëtar të Kosovës 


	Neni 7

         Zgjedhja e drejtori

Mungon baza ligjore qe e përcakton organizimin e brendshëm te institucionit qe eshte orientim shume i mire i zbatimit dhe mirëmbajtjes se diciplines dhe raporteve te brendshme. Poashtu duhet te qartësohet edhe mungesa e e pozitës se Udheheqesit Artistik,qe te mos i lihet hapesire interpretimeve tjera te bazuara ne aktet nenligjore. Qe te mirëmbahet dhe te kete qëndrueshmëri vizioni artistik, eshte i domosdoshëm nje Keshill Artistik qe do ta ndante përgjegjësinë artistike me drejtorin.  

	E refuzuar


	Baza ligjore për organizimin e brendshëm të institucioneve të kulturës është e përcaktuar në Ligjin për organizimin dhe funksionimin e administrates shteterore dhe të agjencive të pavarura.

Këshilli artistik ka qenë e paraparë si strukturë e institucioneve të kulturës por pothujse në asnjërin institucion nuk ka funksionu.

	Visare Aliu- kryesuese e Këshillit Drejtues të Teatrit Kombëtar të Kosovës 


	
Neni 8

Kriteret për zgjedhjen e drejtorit

Nënparagrafi 1.4

Duke u bazuar ne dinamikat neper te cilat po zhvillohen dhe kultivohen teatrot, trended e tyre boterore dhe proceset tjera qe imponojne zhvillimin teatror, konsideroj qe periudha 10 vjecare, periudhe e caktuar per hartuar vizionin dhe program artistik eshte shume e gjate dhe pothuajse e pamundur. Periudha 5 vjecare eshte me e kapshme
	
	Të diskutohet me Ministrin

	Ben Apolloni – anëtar i Këshillit Drejtues të Teatrit Kombëtar të Kosovës 


	Neni 3

Përkufizimet

1.1.
Art – të shprehurit e imagjinatës dhe aftësive kreative njerëzore përmes formave të ndryshme të vlerësuara për bukurinë dhe fuqinë emocionale; 

Sugjerim: duhet të futet në përkufizim edhe rëndësia e mendimit, e idesë. Psh: për idenë, bukurinë dhe fuqinë emocionale;

1.3.
Artist i pavarur është një artistë pa vend të përhershëm pune, profesioni i vetëm dhe kryesor i të cilit është krijimi dhe veprimtaria artistike;

Vëretje: Nga ky përshkrim nuk kuptojmë se çfarë në të vërtetë është pozita e artistit të pavarur. 


	E pranuar plotësisht
	

	Ben Apolloni – anëtar i Këshillit Drejtues të Teatrit Kombëtar të Kosovës 


	Neni 4

Llojet e institucioneve të artit dhe kulturës

3.9. Instituti Kulturor i Kosovës

Cfarë është Instituti Kulturor? 

4. Funksionimi i Qendrës Kinematografike të Kosovës rregullohet me Ligjin për Kinematografinë, ndërsa funksionimi i Bibliotekës Kombëtare të Kosovës rregullohet me Ligjin për Bibliotekat. 

Pyetje: Pse disa Institucione do të kenë Ligj të veçantë, kurse të tjerët do të futën në “tufë”? Këta të “tufës” konsiderohen më pak të rëndësishëm?


	E refuzuar


	Instituti Kulturor me këtë PL  është institucion i ri.

Ndarja nuk është për cështje të rëndësisë por për shkak të specifikave të fushës së kinematografisë .

	Ben Apolloni – anëtar i Këshillit Drejtues të Teatrit Kombëtar të Kosovës 


	Neni 5

Themelimi i institucioneve publike të artit dhe kulturës 

3. Themelimi, mënyra e administrimit, udhëheqja, kushtet dhe kriteret për funksionimin e institucioneve publike qendrore dhe lokale të artit dhe kulturës percaktohen me akt nënligjor të miratuar nga Ministri, në përputhje me dispozitat e këtij ligji dhe ligjit përkatës për funksionomin dhe organizimin e administratës publike.

Vërejtje: Mendoj se themelimi duhet të jetë i rregulluar me Ligj.


	E refuzuar


	Themelimi i institucioneve te kulturës me plotësim ndryshimet pas komenteve është vendosur të bëhet në Kuvendin e Kosovës. Kriteret për themelim të institucioneve përcaktohen në këtë PL.

	Ben Apolloni – anëtar i Këshillit Drejtues të Teatrit Kombëtar të Kosovës 


	Neni 7

Zgjedhja e Drejtorit

3. Procedura e zgjedhjes së drejtorit organizohet nga Ministria përmes Këshillit Kombëtar të Arteve për institucionet qendrore të artit dhe kulturës, ndërsa nga komuna përkatëse për institucionet lokale të artit dhe kulturës, në përputhje me këtë ligj dhe legjislacionin përkatës në fuqi.  

Pyetje: Kush do ta zgjedhë drejtorin në institucionet lokale nëse komunat nuk kanë Këshillin Kombëtar të Arteve? A duhet çdo komunë të ketë Këshillin Lokal të Arteve? 

4. Zgjedhja e drejtorit të institucionet publik qendror bëhet nga Ministri përkatës për kulturën pas procedurës së rekrutimit përmes konkursit publik dhe rekomandimit të listës prej së paku dy emrave nga Këshilli Kombëtar e Arteve. 

Pyetje 1: Pse duhet të jenë dy emra në listën e KKA-së kur edhe ashtu i pari është ai që ka mbledhur më shumë pikë dhe natyrshëm do të emrohet drejtor?

A mendoni se KKA i përbërë nga njerëz të fushave të ndryshme të artit është kompetent për të vleresuar drejtorin e, ta zëmë, TKK-së?
	E refuzuar


	Drejtorët e institucioneve lokale të kulturës do të zgjedhen në pajtim me normat e Ligjit të zyrtarëve publik në pajtim me Ligjin për vetqeverisje lokale.

Nese Ministri duhet te vendos per drejtorin, eshte e rendesishme qe krahas pergjegjesise qe ka per kete proces, te kete ne diskrecion edhe perzgjedhjen e njerit nga dy kandidatet me te sukesshem të listës.

Secila fushë e artit do të ketë përfaqësim në KKA.

	Ben Apolloni – anëtar i Këshillit Drejtues të Teatrit Kombëtar të Kosovës 


	Neni 8

Kriteret për zgjedhjen e drejtorit

1. Kandidati për drejtor të institucionit publik qendror dhe lokal të artit dhe kulturës duhet t’i plotësojë kriteret minimale si në vijim:

1.1. Të ketë shtetësi të Republikës së Kosovës;

Vërejtje: Pse të mos ketë të drejtë të drejtoj edhe dikush që nuk është shtetas i RKS por që është artist me renome dhe do ta nderonte dhe do ta drejtone mbarë institucionin përktatës? Praktika të tilla janë të njohura. 

1.4. Të ketë vizion dhe program të shkruar dhjetë vjeçar për institucionin ku aplikon;

Vërejtje: Program 10 vjeçar për dikë që mandatin do ta ketë 5 vjeçar, besoj që nuk ka nevojë. Dhe përveç kësaj mendoj që periudha 10 vjeçare është shumë e gjatë dhe në arte e kulturë gjërat lëvizin, ndryshojnë më shpejtë.


	E refuzuar

E pranuar plotësisht
	Është normë ndërkombëtare.

	Ben Apolloni – anëtar i Këshillit Drejtues të Teatrit Kombëtar të Kosovës 


	Neni 9

Detyrat dhe përgjegjësitë e drejtorit 

VËREJTJE: Me përshkrimin që i bëhët detyrave dhe përgjegjësive të drejtorit, mendoj se për këtë pozitë do të jetë nevoja të kërkohen supermenë. E do të duhej që këto institucione të drejtoheshin nga artistë e njerëz të kulturës kurse pjesët financiare t’i bënin menaxherët, financierët…


	N/A
	

	Ben Apolloni – anëtar i Këshillit Drejtues të Teatrit Kombëtar të Kosovës 


	Neni 10

Financimi i institucioneve publike të artit dhe kulturës

2. Të hyrat vetanake që krijohen nga institucionet publike të artit dhe kulturës derdhen në buxhetin e shtetit dhe ndahen sipas legjislacionit në fuqi.

3. Të hyrat që i gjeneron institucioni publik i artit dhe kulturës në tërësi kthehen tek ai institucion.

Vërejtje: Këto dy pika më duken veç sa për burokraci. Mund të zgjidheshin më mirë e të funksiononin më lehtë sikur psh: Të hyrat që i gjeneron institucioni publik i artit dhe kulturës në tërësi të mbetën tek ai institucion.


	E refuzuar


	Ligji i menaxhimit të financave publike nuk lejon këtë mundësi.

	Ben Apolloni – anëtar i Këshillit Drejtues të Teatrit Kombëtar të Kosovës 


	KAPITULLI III

KËSHILLI KOMBËTAR I ARTEVE

Pyetje: Mendoni se do të funskionojnë institucionet përkatëse me nga një anëtar që supozojmë se do ta kenë në KKA? A nuk duket sikur institucionet lokale janë lënë anash? A mendoni se mund të ketë institucione kulturore kombëtare me nivel të lartë nëse ato lokale injorohen e lihen në “mëshirë të fatit”?

Neni 16

Këshilli i Kulturës së Pavarur

1. Këshill i Kulturës së Pavarur është organ këshillëdhënës që emërohet nga Ministri përkatës për kulturën, me mandat pesë vjeçar.

Pyetje: Si qenka Këshill i Kulturës së Pavarur kur emërohet nga Ministri?

2. Këshilli përbëhet nga shtatë anëtarë, tre përfaqësues nga Ministria përkatëse për kulturën, tre të përzgjedhur nga skena e pavarur kulturore përmes thirrjes publike dhe një i nominuar nga institucionet akademike, arsimore, shkencore. 

Vërejtje: Dhe pika dy veçse e forcon dilemën, kur e shohim përberjen e këtij Këshilli.

Dhe pse u dashka bërë dy Këshilla (KKA dhe ky i pavaruri) dhe të hiqen Këshillat Drejtues të institucioneve përkatëse? Kjo dmth që Këshilla do të ketë sërish por modifikimi aspak nuk po duket i qëlluar.


	E refuzuar

N/A

N/A


	Institucionet lokale të kulturës nuk mund të funksionojnë në kundërshtim me Ligjin e vetqeverisjes lokale. Nomrat minimale që nuk cënojnë pavarësinë e kompetencave të vetqeverisjes lokale  përcaktohen me kete ligj



	Ben Apolloni – anëtar i Këshillit Drejtues të Teatrit Kombëtar të Kosovës 


	KAPITULLI V

ARTISTI I PAVARUR, ARTISTI MERITOR DHE PRONA KULTURORE
Vërejtje: Për artistin e pavarur, flitet në përgjithësi dhe asgjë nuk kuptohet nga ky projektligj për pozitën dhe interesat e tij.


	E pranuar pjesërisht 


	Është rishikuar rregullimi për artistin e pavarur

	Teatri i Qytetit Bekim Fehmiu Prizren
Projektligji për Artin dhe Kulturën
	Funksionimi i teatrove publike locale

Neni 6 Statusi dhe veprimtaria e institucioneve publike të artit dhe kulturës, Pika 3.

Komenti: Në ketë nen,  përveq Institucioneve Publike Qendrore duhet të hyjnë edhe Institucionet Publike Lokale në mënyrë që edhe ato të kenë autonomi funksionale. Është thelbësore autonomia financiare dhe lehtësimi i metodave të prokurimit.  Hapja e xhirollogarive për institucionet Publike Lokale dhe Qendrore. Mundësia e ngocimit dhe nënshkrimit të  kontratave mbi vepër me artist dhe staf tekniko-artistik të jashtëm.

Ministrise,
	E pranuar pjesërisht 


	

	Teatri i Qytetit Bekim Fehmiu Prizren
Projektligji për Artin dhe Kulturën
	Neni 7, Zgjedhja e Drejtorit Pika 3.

Komenti: Zgjedhja e drejtorit për institucionet Publike Lokale të bëhet nga Këshilli Kombëtar për Kulturë pasi që shumica e komunave në Republikën e Kosovës nuk kan staf të kualifikuar për të formuar komisione adekuate me njohuri nga fusha e artit dhe kulturës dhe besoj se do t’i dëmtonin Institucionet Publike Lokale duke zgjedhur në krye të tyre persona joadekuat.


	E refuzuar
	KKA nuk mund të ndërhyjë në kompetencat e rezervuara me Ligjin e vetqeverisjes lokale.

	Teatri i Qytetit Bekim Fehmiu Prizren
Projektligji për Artin dhe Kulturën
	Neni 12 Përgjegjësitë e Këshillit Kombëtar të Arteve Pika 1.1.

Komenti: Përveq nivelit qëndror të udhëheq edhe procedurën e rekrutimit të drejtorëve të Institucionet Publike Lokale.

Mungesa e Keshillit dhe Udhëheqësit artistik.

Komenti: Pasi që me ktëtë draft nuk parashihen Këshille Drejtuese për institucionet Publike Lokale atëher propozoj që të parashihet pozita e Drejtorit Artistik. Pozita e drejtorit artistik duhet drejton veprimtarinë artistike, kulturore të institucionit dhe duhet të jetë në hierarki nën Drejtorin e Përgjithshëm.


	E refuzuar
	KKA nuk mund të ndërhyjë në kompetencat e rezervuara me Ligjin e vetqeverisjes lokale.

	Stacion - Qendra për Art Bashkëkohor Prishtinë 

Projektligji për Artin dhe Kulturën
	Diskriminimi i institucioneve të pavarura të artit dhe kulturës në PROJEKTLIGJIN PËR ARTIN DHE KULTURËN - KAPITULLI II

Deri sa KAPITULLI II

INSTITUCIONET E ARTIT DHE KULTURËS

Neni 4, pika 1, i njeh institucionet e pavarura të artit dhe kulturës të pavarura, duke thënë shprehimisht se “Institucionet e artit dhe kulturës mund të jenë institucione publike dhe të pavarura”, në pjesë tjetër të PROJEKTLIGJIT PËR ARTIN DHE KULTURËN institucionet e pavarura të artit dhe kulturës nuk përmenden dhe diskriminohen edhe në thirrje edhe ne trajtim nga ligji.

 PROJEKTLIGJI trajton gjerësisht menyren e funksonimit dhe mbështeties të institucioneve publike të artit dhe kulturës (Neni 5 - Themelimi i institucioneve publike të artit dhe kulturës, Neni 6 - Statusi dhe veprimtaria e institucioneve publike të artit dhe kulturës, Neni 7 - Zgjedhja e Drejtorit, Neni 8 - Kriteret për zgjedhjen e drejtorit, Neni 9 - Detyrat dhe përgjegjësitë e drejtorit, Neni 10 - Financimi i institucioneve publike të artit dhe kulturës, por nuk trajton as menyren e funksonimit dhe as mbështetjes të institucioneve të pavarura të artit dhe kulturës, kështu duke i disriminuar këto institucione dhe punëtorët e institucioneve të pavararura të artitd eh kulturës nga institucionet publike të artit dhe kulturës. 

Në vend se të trajtohet me projektligj të trajtohej menyra e themelimit,  e funksonimit dhe mbështeties të institucioneve të pavarura të artit dhe kulturës, projektiligji në KAPITULLI IV trajton “INSTITUCIONET E VEÇANTA DHE SKENA E PAVARUR”.

Në vend se të trajtohet me projektligj financimi i institucioneve të pavarura të artit dhe kulturës, projekt ligji flet për financimin e “skenës së pavarur” - Neni 15 - Financimi i skenës së pavarur, që përbën përjashtim të përgjegjësisë ligjorë për financimin e institucioneve të pavarura të artit dhe kulturës dhe diskriminim të institucioneve të pavarura të artit dhe kulturës që njihen nga projektiligj në KAPITULLI III- INSTITUCIONET E ARTIT DHE KULTURËS, Neni 4, pika 1.

Stacion – Qendra për Art Bashkëkohor Prishtinë kërkon largimin e diskriminimit në trajtim dhe në financimi të istitucioneve publike dhe të pavarura të artit dhe kulturës, duke i trajtuar të gjitha institucionet si të barabarta para ligjit dhe të barabarta në qasje në fondet publike. 

Stacion – Qendra për Art Bashkëkohor Prishtinë propozon rregullimin e përgjegjësisë ligjore për mbështetjen pa diskriminim të financimit të institucioneve publike dhe të pavarura të artit dhe kulturës.
	E refuzuar
	PL përcakton rregullat e themelimit dhe të funksionimit vetëm për institucionet publike të kulturës, ndërsa respekton pavarësinë e skenës së pavarur kulturore, dhe duke e marrë në konsideratë edhe legjislacionin në fuqi që e rregullon mënyrën e themelimit dhe të funksionimt të institucioneve të pavarura, qoftë me status të OJQ-vë apo bizneseve.

Asnjë dispozitë e ligjit nuk është diskriminuese për askë, përkundrazi për herë të parë me një ligj përcaktohet obligimi institucional për mbështetjen financiare të aktiviteteve kulturore të skenës së pavarur.

	Stacion - Qendra për Art Bashkëkohor Prishtinë 

Projektligji për Artin dhe Kulturën
	Këshilli Kombëtar i Arteve dhe Këshilli i Kulturës së Pavarur si menyrë e diskriminimit të artit dhe kulturës në Kosovë.

Diskriminimi i institucioneve të pavarura të artit dhe kulturës, dhe veprimtarisë artistike dhe kulturore në përgjithësi, në  PROJEKTLIGJIN PËR ARTIN DHE KULTURËN vërehet edhe në krijimin e dy Këshillave të ndara për art dhe kulturë, një këshill për “kulturën” e pavararur i emërtuar si “Këshilli i Kulturës së Pavarur, dhe një këshill i emërtuar si KËSHILLI KOMBËTAR I ARTEVE.

Stacion – Qendra për Art Bashkëkohor Prishtinë propozon krijimin e një Këshilli Kombëtar  të Artit dhe Kulturës i cili do të propozohej dhe votohej në Kuvendin e Kosovës dhe do të kishtë përgjegjësinë e trajtimit të pavarur të artit dhe kulturës në vend, duke përfshi edhe funksionimin e institucioneve publike dhe të pavarura të artit dhe kulturës.  


	E refuzuar

N/A
	PL nuk do të ndërhyjë ne pavarësinë e institucioneve të pavarura kulturore



	Stacion - Qendra për Art Bashkëkohor Prishtinë 

Projektligji për Artin dhe Kulturën
	Si dhe  një Këshill Profesional Muzeal tjetër nëse veçse themelohet një Rrjet i Muzeve. Sipas KAPITULLI VI

MUZETË

     Neni 26

Rrjeti i muzeve

Besojmë se konsolidimi i Këshillave të ndryshëm në një organ të vetëm që mund të përfaqësojë interesat e të gjitha institucioneve kulturore dhe palëve të interesuara në Kosovë.

Stacion – Qendra për Art Bashkëkohor Prishtinë propozon konsolidimin e Këshillave të ndryshëm në një organ të vetëm – Këshilli Kombëtar i Arteve që mund të përfaqësojë interesat e të gjitha institucioneve kulturore, pa diskriminim, dhe të gjitha palëve të interesuara në Kosovë.

	E refuzuar
	Këshilli Profesional Muzeal është një trupë që nuk ka kompetenca vendimmarrëse por është një trup koordinuese për bashkëpunimin institucional për sa i përket veprimtarisë muzeale.

	Stacion - Qendra për Art Bashkëkohor Prishtinë 

Projektligji për Artin dhe Kulturën
	Neni 24

Themelimi dhe funksionimi i muzeve

1. Ministria përkatëse për kulturën mund të themelojë institucione publike qendrore nga fusha e muzeologjise, ndërsa komunat mund të themelojnë institucione publike lokale nga fusha e muzeologjisë.

2. Muze mund të themelojnë edhe personat juridikë dhe fizikë në përputhje me legjislacionin në fuqi.

Në projekt-ligjin e kulturës 2023, ka udhëzime të qarta se si themelohet një muze qendror dhe lokal nga një ministi apo komunë. Mirëpo sipas pikës 2 nuk ka asnjë udhëzim se si themelohet një muze nga një person fizik, juridik ose nga një institucion i pavarur.

Stacion – Qendra për Art Bashkëkohor Prishtinë kërkon që projektligji të përmbajë dhe të rregullojë të drejtën e personave fizik dhe juridik, si edhe të institucioneve të pavarura të artit dhe kulturës të themelojnë muze, dhe që këto instanca të mos diskriminohen nga ky projektligj.


	E refuzuar
	Kriteret për themelim të muzeve janë shtuar në proces të trajtimit të komenteve nga diskutimet publike.

	Stacion - Qendra për Art Bashkëkohor Prishtinë 

Projektligji për Artin dhe Kulturën
	KËSHILLI KOMBËTAR I ARTEVE
Sipas: 
KAPITULLI III

KËSHILLI KOMBËTAR I ARTEVE


Neni 11

Organizimi dhe funksionimi i Këshillit Kombëtar të Arteve

1. Këshilli Kombëtar i Arteve është organ këshillëdhënës, mbikëqyrës dhe përzgjedhës, i cili emërohet nga Qeveria e Kosovës me propozimin e Ministrit përkatës për kulturën.

Këshilli Kombëtar i Artit duhet të emërohet përmes një procesi demokratik dhe transparent që miratohet nga Kuvendi i Kosovës. 
Ministri si post politik nuk duhet të ketë autoritetin e vetëm për të emëruar Këshillin.

	E refuzuar
	Nga analiza e bërë paraprakisht, praktikat e fuksionimit të trupave të caktuara në kuadër të Kuvendit nuk është treguar ndonjë rezultat.

	Stacion - Qendra për Art Bashkëkohor Prishtinë 

Projektligji për Artin dhe Kulturën
	Statusi i artistëve dhe punëtorëve kulturorë të pavarur

Ndërsa njohja e artistëve të pavarur dhe punonjësve të tjerë të kulturës sipas: 

KAPITULLI V

ARTISTI I PAVARUR, ARTISTI MERITOR DHE PRONA KULTURORE

Neni 18

Statusi i artistit të pavarur dhe punëtorëve tjerë të pavarur të kulturës kërkesa që ata të anëtarësohen në shoqata profesionale artistike është problematike. Në mënyrë efektive krijon një pengesë për hyrjen për artistët e pavarur të cilët mund të mos jenë në gjendje të përballojnë tarifat ose të përmbushin kërkesat e këtyre shoqatave.
Për më tepër, ligji i propozuar dështon të adresojë çështjen më të madhe të mungesës së mbështetjes për artet në Kosovë. Artistët e pavarur dhe punonjësit e kulturës tashmë janë në vështirësi për të siguruar jetesën dhe ky ligj nuk u bën asgjë për të lehtësuar barrën e tyre financiare. Në vend që të fokusohet në detyrimin e artistëve për t'u bashkuar me shoqatat, qeveria duhet të ofrojë mbështetje direkte financiare dhe institucionale për artistët dhe punonjësit e kulturës.

Përveç kësaj, ligji i propozuar nuk e njeh diversitetin e artistëve dhe punëtorëve të kulturës në Kosovë. Jo të gjithë artistët i përshtaten përkufizimit të ngushtë të "artistëve të pavarur" të parashikuar në këtë ligj dhe jo të gjithë punonjësit e kulturës janë artistë. Ligji duhet të jetë më gjithëpërfshirës dhe të ofrojë mbështetje për të gjithë individët dhe grupet e përfshira në prodhimin dhe ruajtjen kulturore.

Si përmbledhje, përderisa njohja e artistëve të pavarur dhe punëtorëve të kulturës është një hap pozitiv, ky ligj i propozuar nuk arrin të adresojë çështjet më të mëdha me të cilat përballet arti në Kosovë. Në vend që të krijojë pengesa për hyrjen dhe të mandatojë anëtarësimin në shoqatë, qeveria duhet të ofrojë mbështetje direkte financiare dhe institucionale për të gjithë individët dhe grupet e përfshira në prodhimin dhe ruajtjen e kulturës.

	E refuzuar
	Legjislacioni bazik në fuqi nuk lejon pagesa  të tilla që nuk janë të parapara në listat e derivuara nga Ligji për skemat sociale shtetërore.



	Muzeu Kombëtar i Kosovës

Dr. Fatmir Hoxha, (Kustos i Lartë në MKK); Dr. Sadik Krasniqi, (Kustos i Lartë në MKK); PhD(C) Tomor Kastrati, (Kustos në MKK); PhD(C)  Besarta Reçica, (Kustos në MKK); PhD(C)  Besnik Rraci, (Kustos në MKK); Ma. Fahri Sheqiri, (Kustos në MKK)
Projektligji për Artin dhe Kulturën
	VËREJTJET PARIMORE PROFESIONALE RRETH PROJEKTLIGJIT PËR ARTIN DHE KULTURËN, QË VAZHDON TË JETË NË DISKUTIM PUBLIK NGA MKRS-JA DERI ME DATËN 23.02.2023

Muzeu i Kosovës e më pas i njohur si Muzeu Kombëtar i Kosovës, është njëri nga institucionet e para të Kosovës i themeluar që nga paslufta e dytë botërore, në maj të vitit 1949. Nga themelimi e deri me sot, janë plot 74 vite rrugëtim i gjatë me plotë e përplot sfida të ndryshme që kaloi ky institucion qendror e identitar, shumë i rëndësishëm i trashëgimisë lëvizëse dhe shpirtërore për Republikën e Kosovës, i cili nuk u dorëzua asnjëherë por qëndroi stoik edhe gjatë periudhave me të vështira okupuese për vendin. Statusi i MKK-së gjatë tërë kohës kishte karakter shkencor, edukativ dhe kulturor që në përmbajtjen e tij kishte shumë veprimtari, duke filluar që nga hulumtimi kërkimor në gjetjen dhe grumbullimin e relikteve të ndryshme nga historia dhe kultura shqiptare, prezantimi, përkatësisht promovimi i trashëgimisë kulturore në përgjithësi, edukimi i brezave dhe inventarizimi i tërë materies muzeore përfshirë këtu edhe restaurimin dhe konservimin e të gjitha koleksioneve. Pra, në pikëpamje shkencore për vite me radhë është botuar revista shkencore “Buletini i Muzeut të Kosovës”, përgatitja dhe botimi i shumë punimeve shkencore, katalogëve dhe monografive shkencore e profesionale, organizimi i shumë tryezave, sesioneve dhe simpoziumeve shkencore-profesionale, si dhe pjesëmarrja me kumtesa shkencore e kuadrove shkencore e profesionale të muzeut nëpër konferencat shkencore në vend dhe ndërkombëtare. Në pikëpamje prezantuese/promovuese, ka realizuar me dhjetëra ekspozita tematike dhe të përhershme në vend dhe jashtë saj. Në pikëpamje edukative ka realizuar shumë programe me qellim të edukimit të brezave të rinj, duke i sjellë për vizitë në muze nxënësit e shkollave fillore dhe të mesme. Dhe në pikëpamje inventarizuese ka regjistruar dhe restauruar-konservuar shumë materiale muzeore. Gjatë viteve të 90-ta, me rastin e suspendimit të autonomisë së Kosovës, sa ishte në pushtet regjimi i Millosheviqit, ka pësuar degradim juridik, shkencor dhe profesional, ndërsa pak para luftës dhe gjatë luftës për liri dhe pavarësi 1998-1999, një numër i madh i koleksioneve muzeore u shkatërrua dhe një pjesë prej tyre e plaçkiten duke i dërguar nëpër muzetë e Serbisë. Pas përfundimit të luftës ishim të entuziazmuar dhe besonim fuqishëm se institucionet e trashëgimisë kulturore përfshirë këtu edhe Muzeun do të kishin prioritet nga MKRS-ja dhe Qeveria qendrore e Republikës së Kosovës, të udhëhequr kryesisht nga të gjitha partitë politike në vend, por një avancim dhe zhvillim i tillë nuk ndodhi. Ndërkaq, sot në vend që t’i jepet statusi adekuat ligjor dhe të jetë njëri nga prioritetet e MKRS-së, me qëllim të zhvillimit dhe avancimit të tij në pikëpamje shkencore, edukative dhe promovuese, përkundrazi Muzeu Kombëtar i Kosovës është në proces ligjorë të degradimit dhe devalvimit duke u përpjekur për ta larguar nga kategoria e trashëgimisë kulturore ku bënte pjesë deri me tani, si dhe tendencat për ta dërguar në kategorinë e institucioneve kulturore të Kosovës, që sipas projektligjit për artin dhe kulturën, i cili është në diskutim publik, e minimizon dhe e zhvesh MKK-në nga aduti shkencor e rrjedhimisht e ulë kriterin konkurrues dhe i shpallë të pavlera gradat shkencore dhe profesionale. 

Ndaj, duke u bazuar në këto fakte, kërkojmë nga grupi punues që ka hartuar projektligjin për artin dhe kulturën, departamentin e trashëgimisë kulturore, zëvendës sekretarin e përgjithshëm dhe ministrin e MKRS-së z. Hajrulla Çeku, që ta largojnë Muzeun Kombëtar të Kosovës nga ky projektligj dhe ta vendos aty ku e ka vendin në kuadër të trashëgimisë kulturore së bashku me IAK, IMMK, dhe gjashtë qendrat rajonale të trashëgimisë kulturore, ose të hartohet një ligj i veçante vetëm për muzetë e Kosovës. Së këndejmi i thërrasim organet kompetente të MKRS-së, duke iu tërhequr vëmendjen se këtë lëshim joprofesional dhe mjaft diskriminues për MKK-në dhe për stafin me të lartë shkencor dhe profesional mos ta lejoni të kaloj si i tillë. Nëse i referohemi legjislacionit paraprak dhe atij që është në fuqi, çdoherë Muzeu Kombëtar i Kosovës është trajtuar si institucion permanent që i takon trashëgimisë kulturore, pasi që në vijimësi karakteri apo tipologjia e tij ka qenë me përmbajtje nga trashëgimia lëvizëse dhe shpirtërore, me profil shkencor nga historia, arkeologjia dhe etnologjia.  Në këndvështrimin tonë të përgjithshëm profesional e juridik, del se MKK-ja nga të gjitha ligjet, rregulloret dhe statutet e deritanishëm është definuar si kategori e trashëgimisë kulturore dhe si institucion shkencor që në themelet e saj ka shtyllën kryesore që është hulumtimi kërkimor shkencor dhe të gjitha veprimtaritë tjera vijnë më pas, si p.sh. Ligji i vitit 1986 për muzetë në kuadër të ish Jugosllavisë; Ligji NR.02/L-88 Për Trashëgimi Kulturore, i vitit 2006, i cili është ende në fuqi; Rregullore Nr.05/2011 Për Gradimin dhe Pagat e Krijuesve dhe Performuesve të Kulturës dhe Punonjësve Profesional të Trashëgimisë Kulturore 04.06.2011; Rregullorja për Organizimin dhe Sistematizimin e Vendeve të Punës në MKRS (2014); Rregullore (Qrk) Nr.15/2018 për Gradat dhe Pagat e Krijuesve dhe Performuesve të Kulturës dhe Punonjësve Profesional të Trashëgimisë Kulturore 13.09.2018; Statuti i  Muzeut Kombëtar të Kosovës, i vitit 2018, etj. Me fjalë tjera i gjithë legjislacioni i cituar me lartë i argumenton vërejtjet, arsyetimet dhe sugjerimet tona. 

Duke u bazuar në arsyetimet tona të lartcekura po i japim disa konkluzione dhe rekomandime për ndryshim:

1. Statusi i MKK-së të mbetet në komponentën e trashëgimisë kulturore;

2. Të hartohet një ligj i veçantë për Muzetë në Kosovë, bazuar në rekomandimet e ICOM-it;

3. Me akt ligjor të fuzionohen tri institucionet shkencore të trashëgimisë kulturore si: MKK, IMMK, IAK, si dhe QRTK-të, në Institutin e Trashëgimisë Kulturore të Kosovës, i cili institucion do të funksionoj si agjencion i pavarur shkencorë në kuadër të Kuvendit të Republikës së Kosovës;

4. Në hartimin e të gjitha dokumenteve me rëndësi të veçantë për MKK-në, të përfshihen në grupet punuese punonjësit me gradat dhe titujt me të lartë shkencor dhe profesional si dhe me përvojën me të gjatë të punës.  


	E refuzuar
	1. Muzeu Kombetar i Kosoves do te vazhdoje të jete  në komponentën e trashëgimisë kulturore; Në mungesë të një ligji të vecantë për muzetë, në këtë ligj vendoset baza ligjore për themelim të muzeve. Fushëveprimtaria e muzeve do të vazhdojë të zhvillohet në pajtim me Ligjin për trashëgimi kulturore dhe aktet nënligjore që derivojnë nga ky ligj

2. Në analizën paraprake në Koncept dokumentitn per kulturë është diskutuar edhe versioni për hartim të ligjit të vecantë për muzetë, por meqë muzetë përgjithësisht në shumë vende konsiderohen institucione kulturore, madje edhe me Ligjin tonë për institucionet e kulturës është trajtuar njejtë, ekipi punues ka konsideruar opcionin për vënien e bazës ligjore për thëmëlim, organizimin dhe funksionimin e muzeve në këtë ligj. 

3. Propozimi është jashtë fushëveprimit të këtij ligji.

4. Muzeu Kombëtar i Kosovës ka qenë i përfaqësuar në këtë grup me njërin nga punonjësit e saj.

	Këshillit Inicues për Muzeun e Artit Bashkëkohor

Yll Rugova

Projektligji për Artin dhe Kulturën
	Neni 4
Llojet e institucioneve të artit dhe kulturës

5. Në institucionet publike lokale të artit dhe kulturës përfshihen: Teatrot, Galeritë(a), Orkestrat, Koret, Shtëpitë e Kulturës, Muzetë, Kinematë, Bibliotekat, Ansamblet, dhe Institucione tjera publike lokale të artit dhe kulturës.

(a) Unë do të shmangja fjalën "galeritë" dhe këtu referojuni vetëm Muzeumeve të Institucioneve Publike. Galeritë janë subjekte sipërmarrëse private
	E refuzuar
	Galeritë në Kosovë kanë një natyrë specifike, meqë nuk ekszpozojnë vetëm fondin e galerive, por gjithnjë janë në promovim të artistëve vendor dhe ndërkombëtar.

	Këshillit Inicues për Muzeun e Artit Bashkëkohor

Yll Rugova

Projektligji për Artin dhe Kulturën
	Article 6
Status and activity of public institutions of art and culture

2.3. nxitjen e formave të reja të shprehjes skenike; (b);

(b) Më saktë: art performues

3. Institucionet publike qendrore të artit dhe kulturës gëzojnë autonomi(c) funksionale. Në pajtim me këtë ligj, aktet e tij nënligjore dhe legjislacionin në fuqi, institucionet publike qendrore përmes akteve të tyre rregullojnë aspektet e brendshme të menaxhimit administrativ dhe financiar, prokurimit publik, strukturës organizative, programit artistik, personelit dhe çështjet e tjera. Ministria përkatëse për kulturën dhe Këshilli Kombëtar i Arteve mbështesin institucionet publike qendrore në hartimin e akteve të brendshme, të cilat miratohen nga Ministri përkatës për kulturën. 

(c) E kuptoj që ka qëllime dhe synime të ndryshme për institucione të ndryshme publike. Rekomandoj që të potencohet fakti që institucionet që lidhen me artin bashkëkohor dhe atë skenik janë gjithashtu autonome në programim. Sigurisht që ato duhet të ndjekin udhëzimet e secilit institucion dhe t'i shërbejnë qëllimit të tij; por programimi dhe përmbajtja artistike duhet të jenë falas dhe kontrolli i nënshtrohet vetëm ligjit dhe kontrollit buxhetor.
	E refuzuar

E refuzuar
	Konsiderojmë se nëse e përkufizojmë si art performues do të ishte më kufizuese.

Norma e potencuar nuk është kufizuese, nuk cënon pavarësinë programore të institucioneve kulturore., sikurse dhe diciplinat artistike te potencuara.

	Këshillit Inicues për Muzeun e Artit Bashkëkohor

Yll Rugova

Projektligji për Artin dhe Kulturën
	Neni 7
Zgjedhja e Drejtorit

3. Procedura e zgjedhjes së drejtorit organizohet nga Ministria përmes Këshillit Kombëtar të Arteve për institucionet qendrore të artit dhe kulturës, ndërsa nga komuna përkatëse për institucionet lokale të artit dhe kulturës, në përputhje me këtë ligj dhe legjislacionin përkatës në fuqi (d).

(d) E kuptoj që procesi zgjedhor drejtohet nga Ministria, por rekomandoj shumë që në çdo rast të caktohet një "Komision/Komitet Këshillimor Përzgjedhës" me artistë dhe individë përkatës të kësaj fushe specifike, për të qenë në gjendje që të shqyrtohen sugjerimet dhe të sugjerojë në mënyrë të pavarur një kandidat në Ministri. Në rastin e Operës, njerëz nga fusha e Operës etj etj. Unë do të rekomandoja që ky komision këshillimor përzgjedhës të mund të emërojë jo vetëm qytetarë të Kosovës por edhe ekspertë ndërkombëtarë nga fusha. Unë do të sugjeroja që ky lloj komisioni të ekzistoj për të gjitha proceset e përzgjedhjes.
4. Zgjedhja e drejtorit të institucionet publik qendror bëhet nga Ministri përkatës për kulturën pas procedurës së rekrutimit përmes konkursit publik dhe rekomandimit të listës prej së paku dy emrave nga Këshilli Kombëtar e Arteve(e).

(e) Një mundësi do të ishte shtimi i 2 individëve si pjesë e komisionit këshillimor përzgjedhës në Këshillin Kombëtar të Arteve në secilin rast.

7. Drejtori i institucionit publik qendror të kulturës mund të shkarkohet nga Ministri për kulturë, pas rekomandimit të Këshillit Kombëtar të Arteve. Rekomandimi për shkarkim duhet të ketë bazë të qartë ligjore dhe të arsyetohet(f).

(f)  Unë do ta kufizoja qartazi këtë shkarkim në mundësinë e njoftimit sipas statuteve ekzistuese të ligjit civil dhe të punës.

8. Drejtori i institucionit publik lokal te kulturës mund të shkarkohet në pajtim me legjislacionin përkatës në fuqi(g).

(g) Shto këtu "vetëm" ‘’vetëm nëse” kështu që drejtori mund të shkarkohet vetëm në përputhje me….


	E pranuar plotësisht
	

	Këshillit Inicues për Muzeun e Artit Bashkëkohor

Yll Rugova

Projektligji për Artin dhe Kulturën
	Neni 8
Kriteret për zgjedhjen e drejtorit

1.4. Të ketë vizion(h) dhe program të shkruar dhjetë vjeçar për institucionin ku aplikon;

(h) Vizioni dhjetëvjeçar për një kontratë që mund të zgjasë vetëm 5 vjet është shumë. Dhe gjithashtu në përgjithësi një vizion 10 vjeçar është aq i gjatë sa do të bëhet I paqartë. Një plan për 5 vjet me një plan të detajuar për masat në 3 vitet e para do të ishte shumë më efikas, veçanërisht në fushën e ekspozitave.
	E pranuar pjesërisht 


	

	Këshillit Inicues për Muzeun e Artit Bashkëkohor

Yll Rugova

Projektligji për Artin dhe Kulturën
	Neni 12
Përgjegjësitë e Këshillit Kombëtar të Arteve

1.2. I propozon Ministrit emrat e kandidatëve të kualifikuar për drejtor të institucioneve publike qendrore të artit dhe kulturës(i);

(i) Emëron 2 ekspertë të tjerë si anëtarë të çdo procesi të përzgjedhjes të komisionit përzgjedhës.

1.3. Monitoron(j) punën e institucioneve publike qendrore të artit dhe kulturës dhe harton raporte në baza tre mujore dhe vjetore;

(j) Në anglisht kjo tingëllon problematike, si një entitet super kontrolli. Unë do të shmangja instalimin e NCA-së si një superfuqi potenciale dhe forcë e ligë dhe më mirë do të përdorja fjalën "mbështetje" në mënyrë që NCA të mbështesë punën e institucionit publik qendror…. Nuk do t'i prezantoja këto raporte, pasi tingëllojnë si vizita censurimi. Do të preferoja që institucionet të raportojnë rregullisht për statusin ligjor, të punës dhe financiar - në baza mujore.

1.5. Monitoron/përcjell(k) punën e institucioneve publike lokale të artit dhe kulturës dhe në bazë të performancës së tyre, programeve vjetore, projekteve specifike dhe lartësisë së financimit nga komunat përkatëse rekomandon nivelet e financimit për institucionet lokale të artit dhe kulturës nga buxheti i Ministrisë;

(k) E njëjta gjë: Shkëmbeni "monitorim/monitoroj" me "mbështetje" dhe mos futni në mënyrë indirekte një fuqi kontrolluese.


	
	

	Këshillit Inicues për Muzeun e Artit Bashkëkohor

Yll Rugova

Projektligji për Artin dhe Kulturën
	KAPITULLI IV
INSTITUCIONET E VEÇANTA DHE SKENA E PAVARUR(l)

(l) Për sa i përket artit bashkëkohor, nëse flasim për institucione që nuk synojnë të kenë një koleksion dhe nuk kanë qëllim të ruajnë dhe dokumentojnë, shumica e institucioneve të artit bashkëkohor do të kenë këtë natyrën e të qenit ose "institucion i veçantë". ose "i pavarur"

Neni 13
Institucionet e veçanta 

1. Institucione të veçanta të kulturës konsiderohen institucionet që kanë natyrë hibride në fushëveprimtarinë e tyre, të cilën e zhvillojnë brenda disa profileve të ndryshme të kulturës, trashegimisë kulturore, hulumtimit shkencor kulturor, dokumentimit kulturor, edukimit kulturor, ekonomisë kulturore, promovimit kulturor apo me funksion tjetër në të mirë të kulturës(m).

(m) Shto në fund: "... dhe arti"
	E pranuar plotësisht
	Për statusin e institucioneve të përcaktohn kriteret me këtë projektligj.



	Këshillit Inicues për Muzeun e Artit Bashkëkohor

Yll Rugova

Projektligji për Artin dhe Kulturën
	Neni 17
Përgjegjësitë e Këshillit të Kulturës së Pavarur

4. Monitoron rezultatet e mbështetjes publike financiare dhe mbi bazën e tyre nxjerr rekomandime për financime të ardhshme(n).

(n) Këtu "monitorimi" është përdorur saktë sepse i drejtohet vetëm përdorimit të fondeve publike.
	
	

	Këshillit Inicues për Muzeun e Artit Bashkëkohor

Yll Rugova

Projektligji për Artin dhe Kulturën
	Neni 18
Statusi i artistit të pavarur dhe punëtorëve tjerë të pavarur të kulturës

6. Fushat e shërbimit ndaj krijimtarisë dhe veprimtarië artistike konsiderohen: hulumtimi dhe dokumentimi në art dhe kulturë, menaxhimi kulturor, përkthimi letrar, performuesit, kuratorët, shërbimet teknike në art dhe kulturë, shërbime profesionale të muzeologjisë si dhe shërbimet tjera profesionale në fushën e artit dhe kulturës(o) (p).

(o)  Do të sugjeroja sigurimet specifike shëndetësore dhe shoqërore, me disa kritere specifike në favor të artistëve të pavarur. Ligji së paku duhet të përcaktoj se Ministria ose Shteti i Kosovës do të punojnë në legjislacion për të ofruar sigurim shëndetësor dhe shoqëror të zbatueshëm për artistët e pavarur.

(p) Mendoj se fusha e tregtisë së artit dhe aktiviteteve të lidhura me biznesin duhet të përmenden: megjithëse këto janë subjekte private dhe pjesë e tregut specifik të sipërmarrjes së lirë, një sinjal për tregtarët e artit dhe galeritë se ato janë të mirëseardhura dhe shihen si pjesë e aktiviteteve kulturore do të ishte shumë progresive. Unë do ta shprehja në një farë mënyre, se galeritë dhe format e tjera të mbështetjes tregtare private ose aktiviteteve artistike shihen si pjesë e botës kulturore etj..
	E refuzuar
	Sigurimet shëndetësore për artistët do të adresohen me ligjin për sigurimet shëndetësore.

	Këshillit Inicues për Muzeun e Artit Bashkëkohor

Yll Rugova

Projektligji për Artin dhe Kulturën
	Neni 19
Shoqatat e artistëve, performuesve dhe punonjësve profesional të artit dhe kulturës

3. Ministria përkatëse për kulturën krijon programe të veçanta të cilat ndihmojnë në mbrojtjen e statusit të artistit të pavarur(q).

Shih më lart: Sigurimet shëndetësore dhe shoqërore
	E refuzuar
	Sigurimet shëndetësore do të trajtohen me Ligjin për sigurimet shëndetësore.

	Këshillit Inicues për Muzeun e Artit Bashkëkohor

Yll Rugova

Projektligji për Artin dhe Kulturën
	Neni 26
Rrjeti i muzeve

2. Rrjeti i muzeve ka mandat të përmirësojë dhe forcojë bashkëpunimin ndërmuzeor, përmes programeve të përbashkëta dhe shkëmbimit të ndërsjellë të aktiviteteve dhe shërbimeve(r).

(q) Mendoj se është gjithashtu e rëndësishme të përmendet se çdo Muze do të synojë të bashkëpunojë dhe shkëmbejë me Muzetë dhe Institucionet e ngjashme ndërkombëtare dhe të synojë të instalojë shkëmbime studiuesish dhe specialistësh për të promovuar njohuritë muzeologjike, por edhe njohuritë për artin dhe kulturën e Kosovës.

	E refuzuar
	Adresohet me Nenin 6 të Projektligjit


	
	Përveç komenteve të mësipërme, më poshtë po e shënojmë edhe një qëndrim të grupit sa i përket disa pikave të ligjit:
KIMAB si këshill i përkohshëm i formuar nga MKRS përshëndetë iniciativën për ligj të ri të kulturës, dhe uron për qasjen thjeshtësuese që ky ligj ka për qëllim. Ligji në tërësinë e vetë prekë dhe zgjidhë shumë prej çështjeve që me vite të tëra janë diskutuar në sferën publike dhe në mesin e komunitetit kulturor e artistik. Sidoqoftë, janë disa pika të cilat mendojmë se meritojnë rishqyrtim dhe riformulim. Shumica e komenteve tona trajtohen brenda dokumentit që e ndajmë bashkë me këtë email. Por, disa duam ti ritheksojmë për shkak të rëndësisë së veçantë. 

E para, duam të ngrejmë alarm në lidhje me mungesën e mekanizmit mbikqyrës të institucioneve. Përderisa largimi i bordeve/këshilleve është veprim i mirë dhe thjeshtësues, ky largim njëherësh krijon vakum në mbikqyrje të institucioneve. Sipas ligjit të ri, ky vakum propozohe të mbulohet përmes Këshillit Kombëtar të Arteve, por mekanizmi që propozohet aty nuk është i definuar qartë, dhe në formën aktuale as për së afërmi nuk mund të përmbushë detyrën e monitorimit adekuat profesional e financiar të institucioneve. Kjo pikë përbën shqetësimin kryesor të KIMAB.

E dyta, e shohim të panevojshme vendosjen e gjithë barës së përgjegjësive dhe fuqisë mbi Këshillin Kombëtar për Art. Ky institucion duhet të shërbejë si mekanizëm që përbashkon institucionet publike me ato të pavarura, duke krijuar hapësira për vizionim të përbashkët, e për ndarje më të drejtë të fondeve publike. Ky institucion gjithashtu është shumë i mirëseardhur në ndihmesën për anëtarë të jurive e komisioneve që bëjnë përzgjedhje profesionale, qoftë në rafshin artistik/programor, qoftë në rekrutim të stafit në nivele të ndryshme të institucioneve. Por, në formën aktuale, shumica e përgjegjësive ministrore barten te ky institucion, përfshirë monitorimin e institucioneve publike (që gjithsesi do të duhej të ishte përgjegjësi e Ministrisë dhe shtetit). Ne propozojmë që përgjegjësitë mes dy institucioneve të jenë më afër një formacioni 50/50, ku në çështjet e kulturës së pavarur KKA do të kishte përparësi, kurse në çështjet e institucioneve publike MKRS do të kishte përparësi. Në rastet e vizionimit dhe planifikimit do të mund të mbahej një balanc më tipik 50/50 duke qenë se dokumente të tilla e prekin gjithë spektrin e gjërë të kësaj fushe në vend.

Përveç komenteve të mësipërme që drejtpëdrejt prekin MAB, po i ndajmë edhe dy komente të tjera të grupit, që i takojnë më përgjithësisht fushës së kulturës dhe artit:

Te Neni 15, pika 1, përmendet si kriter i mbështetjes së skenës së pavarur edhe "përputhja me prioritetet e shtetit". Duke qenë se një përkufizim i tillë është shumë i mjegullt, lë hapësirë që në të ardhmen përmes rregulloreve që përkufizojnë "prioritete të shtetit" të vendosen mekanizma që cungojnë zhvillimin e kulturës, e deri edhe në cenzurimin e shprehjes artistike. Prandaj, gjykojmë se një formulim i tillë duhet të largohet, apo të riformulohet si "1. Qeveria dhe Ministria përgjegjëse për kulturën mbështet financiarisht veprimtarinë artistike dhe kulturore të skenës së pavarur kulturore me qëllim promovimin e vlerave kulturore brenda dhe jashtë vendit."

Te Neni 18, pika 1, thuhet "[a]rtist i pavarur është një artistë pa vend të përhershëm pune." Ky përkufizim gjithashtu lejon hapësirë për abuzim duke qenë se të qenit "artist" është vështirë e përkufizueshme, prandaj propozojmë që të precizohet tutje a të riformulohet. Një zgjidhje mund të jetë që të shtohet diçka si "Konditat që përcaktojnë artistët që kualifikohen në këtë definicion do të përcaktohen me akte nënligjore".


	
	

	Misionit të OSBE-së në Kosovë 

Projektligji për Artin dhe Kulturën
	 KOMENTE TË PERGJITHSHME: 

Të merret parasysh parashikimi i rregullave specifike për “bashkëpunimin dhe mbështetjen financiare të institucioneve të pavarura të artit dhe kulturës dhe artistëve të pavarur” ose të qartësohet qëllimi i projektligjit dhe të harmonizohet me përmbajtjen e tij. 
1. Qëllimi i projektligjit është, ndër të tjera, që të “rregullojë bashkëpunimin dhe mbështetjen financiare të institucioneve të pavarura të artit dhe kulturës dhe artistëve të pavarur”. Megjithatë, aspekti i bashkëpunimit nuk është rregulluar plotësisht, ndërsa aspekti i mbështetjes financiare është lënë për t’u rregulluar me akt nënligjor.1 Prandaj, përmbajtja e projektligjit nuk e pasqyron plotësisht qëllimin e tij të deklaruar. Udhëzimi Administrativ për standardet për hartimin e akteve normative thotë se dispozita e qëllimit duhet të shpreh qartë synimin e projektaktit normativ për të rregulluar një fushë të caktuar.2 Prandaj, për hir të qartësisë juridike, Misioni i OSBE-së në Kosovë (OSBE) sugjeron që hartuesit të marrin parasysh parashikimin e rregullave specifike për këto aspekte të rëndësishme të parapara në projektligj. 


	E rezervuar
	Me qëllim të bashkëpunimit me skenën e pavarur kulturore/institucionet e pavarura kulturore është përcaktuar thmrlimi i një trupe të përbashkët Ministri/skenë e pavarur kulturore me titullin Këshilli i Kulturës së Pavarur. Referojuni rregullimit të këtij trupi.


	Misionit të OSBE-së në Kosovë 

Projektligji për Artin dhe Kulturën
	 KOMENTE SPECIFIKE: 

Neni 7

Zgjedhja e Drejtorit

Të merret parasysh ndryshimi i nenit 7(2) të projektligjit në mënyrë që të sigurohet pajtueshmëri me Ligjin për barazi gjinore. 
2. Projektligji nuk parasheh asnjë garanci për të siguruar që zgjedhja e drejtorit të jetë në përputhje me Ligjin për barazi gjinore, i cili parasheh trajtim preferencial gjatë procesit të rekrutimit dhe punësimit, për të hequr barrierat ndaj barazisë gjinore.3 Kjo është një nga masat e veçanta që institucionet publike janë të obliguara ta zbatojnë për ta përshpejtuar realizimin e barazisë së vërtetë. Për këtë arsye, OSBE-ja rekomandon që hartuesi të ndryshojë nenin 7(2) duke e shtuar tekstin e mëposhtëm në fund të dispozitës: “… dhe në përputhje me Ligjin për barazinë gjinore”. 


	E rezervuar
	Barazia gjinore është e rregulluar me ligjin për barazi gjinore, i cili është obligativ për të gjitha institucionet. Shprehja e përdorur “Drejtori” përfshinë të dy gjhinitë, në përputhje me Udhëzimin Administrativ për standardet për hartimin e akteve normative

	Misionit të OSBE-së në Kosovë 

Projektligji për Artin dhe Kulturën
	Neni 12

Përgjegjësitë e Këshillit Kombëtar të Arteve
 Të merret parasysh harmonizimi i nenit 12(4) të projektligjit me legjislacionin në fuqi për zyrtarët publikë. 
3. Sipas nenit 12 të projektligjit, Këshilli Kombëtar i Arteve mund të rekomandojë shkarkimin e drejtorit bazuar në vlerësim të dobët të performancës. Megjithatë, kjo bazë si e vetme është më kufizuese sesa rregullorja e zbatueshme për shkarkimin e zyrtarëve publikë, e cila parasheh edhe arsye të tjera për shkarkim. Më tej, neni 7 i projektligjit shton se “Drejtori i institucionit publik qendror të kulturës mund të shkarkohet nga Ministri për kulturë, pas rekomandimit të Këshillit Kombëtar të Arteve. Rekomandimi për shkarkim duhet të ketë bazë të qartë ligjore dhe të arsyetohet.” Kur i lexojmë të dyja pikat së bashku del se projektligji i kufizon në thelb arsyet për shkarkimin e drejtorëve të institucioneve qendrore publike të kulturës, pasi procesi duhet të fillojë me rekomandimin e Këshillit Kombëtar të Arteve, i cili mund të bazohet ekskluzivisht në performancë. 

Për këtë arsye, dhe për të shmangur pasigurinë juridike, rekomandohet që hartuesi ta rishikojë nenin 12(4) të projektligjit, për t’i harmonizuar arsyet e shkarkimit me legjislacionin në fuqi për zyrtarët publikë. Një referim i thjeshtë në legjislacionin në fjalë duhet të jetë i mjaftueshëm.
	E pranuar plotësisht

